
	№1
	პალიტრა ტვ.
	25.09.2020
	პალიტრა ტვ. ირმა ნადირაშვილი. თემა: წინასააჩევნო გარემო


ირმა ნადირაშვილმა ისაუბრა კონკრეტულად რუსთავში მიმდინარე საარჩევნო დარღვევებთან დაკავშირებით. მან აღნიშნა, რომ პლაკატების გაკვრის საშუალებას არ აძლევდნენ აქტივისტებს ააიპ-ების თანამშრომლები და მათ ფარულად ვიდეოს და ფოტოებს უღებდნენ. ამ ფაქტს მოყვა ხმაური და ერთ-ერთი სამსახურის უფროსის გათავისუფლება. ასევე ვაზიანში- გარდაბნის მერიის წარმომადგენელმა ალყაში მოაქცია აქტივისტები, რომლებიც აგიტაციას ეწეოდნენ და სარეკლამო მასალებს არიგებდნენ. საჭირო გახდა პატრულის გამოძახება, შეიტანეს განცხადებაც, თუმცა ამ დრომდე არავინ დაინტერესბულა ამ ფაქტით.

	ინფორმაცია გადაიგზავნა პროკურატურაში, შსს-სა და რეგიონული განვითარებისა და ინფრასტრუქტურის სამინისტროში.

შსს:
აღნიშნულ ფაქტთან დაკავშირებით, 2020 წლის 28 სექტემბერს, ქვემო ქართლის პოლიციის დეპარტამენტის გარდაბნის რაიონული სამმართველოს ვაზიანის პოლიციის განყოფილებაში შევიდა პარტია ,,ევროპული საქართველო"-ს წევრ ოლეგი ღვალაძის მიერ გაკეთებული შეტყობინება გარდაბნის რაიონის სოფელ ვაზიანში  ამ უკანასკნელთან ადგილობრივი მოსახლეობის მხრიდან კონფლიქტის შესახებ. 
ოლეგი ღვალაძესთან ჩატარებული გასაუბრებით დგინდება, რომ 2020 წლის 12 სექტემბერს, საარჩევნო კამპანიის ფარგლებში პოლიტიკური პარტია “ევროპული საქართველოს” სააგიტაციო პლაკატების გაკვრის დროს ადგილობრივ მოსახლეობასთან მოუვიდათ სიტყვიერი შელაპარაკება, რაც გამოიხატა მოსახლეობის მხრიდან მათი პარტიის მიმართ გამოხატულ პროტესტში. ოლეგი ღვალაძის განცხადებით, სარჩევნო კამპანის პროცესისთვის ფიზიკურად ხელის შეშლა ან რაიმე ფიზიკურ დაპირისპირებას  ადგილი არ ჰქონია. მისივე განმარტებით კონფლიქტი ამოწურული იყო პრეტენზია არავის მიმართ არ გააჩნდა და პოლიციას გადაუხადა მადლობა დროული და სწორი რეაგირებისთვის. 
დანაშაულის ნიშნების არარსებობის გამო აღნიშნულ ფაქტთან დაკავშირებით გამოძიება არ დაწყებულა.


	№2
	ბათუმელები
	26.09.2020
	ხელვაჩაურის მერი სამსახურის მანქანით „ოცნების“ სააგიტაციო შეხვედრაზე. 


ხელვაჩაურის მერი ჯუმბერ ვარდმანიძე სამსახურებრივი ავტომანქანით წინასაარჩევნო შეხვედრებზე სოფელ ჩხუტუნეთში დააფიქსირეს. სოფელში ამომრჩევლებს „ქართული ოცნების“ კანდიდატები შეხვდნენ – ანზორ ბოლქვაძე და ფრიდონ ფუტკარაძე. სააგიტაციო შეხვედრას ხელვაჩაურის მერი, ჯუმბერ ვარდმანიძეც ესწრებოდა.საარჩევნო კანონმდებლობა ხელვაჩაურის მერს, როგორც არჩეული პოლიტიკური თანამდებობის პირს, არ უზღუდავს წინასაარჩევნო კამპანიაში მონაწილეობას, რომელიმე კანდიდატის სასარგებლოდ, თუმცა საარჩევნო კოდექსის 48-ე მუხლის პირველი პუნქტის გ ქვეპუნქტის მიხედვით აკრძალულია:„სახელმწიფო ხელისუფლების ან მუნიციპალიტეტის ორგანოების საკუთრებაში არსებული სატრანსპორტო საშუალებების გამოყენება.“ხელვაჩაურის მუნიციპალიტეტის სატრანსპორტო საშუალება, რითაც მერიის თანამშრომლები სოფელ ჩხუტუნეთში საარჩევნო შეხვედრაზე დასასწრებად ჩავიდნენგამოიყენა თუ არა ჯუმბერ ვარდმანიძემ ადმინისტრაციული რესურსი, როცა ის სამსახურებრივი ავტომანქანით მივიდა „ქართული ოცნების“ წინასაარჩევნო შეხვედრაზე? – კითხვაზე პასუხების გაცემას ხელვაჩაურის მერმა ჩვენთვის შეურაცხყოფის მოყენება არჩია.„მე ავედი მოსახლეობაში და შევხვდი, მე შემიძლია ყველგან წავიდე, ყველას შევხვდე ნებისმიერ დროს, გინდა იყოს მოხელე, გინდა – არა, გინდა – იყოს კანდიდატი, მე მაქვს უფლება ყველგან მივიდე მოსახლეობასთან, შენ კანონი ნახე….“ – გვითხრა ჯუმბერ ვარდმანიძემ.მარცხნიდან მესამე – ხელვაჩაურის მერი ჯუმბერ ვარდმანიძე „ქართული ოცნების“ კანდიდატებთან ერთადჯუმბერ ვარდმანიძემ ვერ დაგვისახელა კონკრეტული სამართლებრივი ნორმა, რის საფუძველზეც მას წინასაარჩევნო აგიტაციაში მონაწილეობის დროს სამსახურებრივი ავტომანქანის გამოყენების უფლება აქვს.ხელვაჩაურის მერს თავდაპირველად ვკითხეთ, იყო თუ არა ჩხუტუნეთში გამართულ წინასაარჩევნო შეხვედრაზე სამსახურებრივი ავტომანქანით. მან ეს ირიბად დაადასტურა და არ უარყო ის, რომ შეხვედრაზე სამსახურებრივი ავტომანქანით მივიდა.„მე არ ვარ საჯარო მოხელე, მე ვარ პოლიტიკური თანამდებობის პირი, დამთავრდა… კანონში ჩაიხედეთ,“ – აღნიშნა „ბათუმელებთან“ ჯუმბერ ვარდმანიძემ.„თუკი ჯუმბერ ვარდმანიძემ ნამდვილად სამსახურებრივი ავტომანქანა გამოიყენა, ეს არის დარღვევა და ადმინისტრაციული რესურსის გამოყენება,“ – მიიჩნევს „საერთაშორისო გამჭვირვალობა საქართველოს“ წარმომადგენელი, მალხაზ ჭკადუა. ის განმარტავს, რომ ხელვაჩაურის მერს, ისევე, როგორც სხვა პოლიტიკური თანამდებობის პირებს, ნებისმიერ დროს აქვთ წინასაარჩევნო კამპანიებში ჩართვის უფლება, თუმცა საბიუჯეტო სახსრები ამისთვის არ უნდა იხარჯებოდეს.„საარჩევნო კოდექსი ნათლად განმარტავს, რის უფლება აქვთ პოლიტიკური თანამდებობის პირებს და რის უფლება არ აქვთ. საარჩევნო კოდექსში პირდაპირ მითითებულია, რომ იკრძალება სახელმწიფო ხელისუფლების, ან მუნიციპალიტეტის ორგანოების საკუთრებაში არსებული სატრანსპორტო საშუალებების გამოყენება წინასაარჩევნო აგიტაცია-პროპაგანდის პროცესში. კანონის ეს დათქმა არის ძალიან მკაფიო და ნათელი,“ – ამბობს მალხაზ ჭკადუა.

თუკი ხელვაჩაურის საარჩევნო ოლქი კანონდარღვევას დაადგენს, ჯუმბერ ვარდმანიძე შესაძლოა 2 ათასი ლარით დაჯარიმდეს.იმის გამო, რომ ხელვაჩაურის მერმა ჩვენთან საუბრის დროს ტელეფონი გამორთო, მას ვეღარ ვკითხეთ ხელვაჩაურში, სოფელ აჭარისწყალში მდებარე საბავშვო ბაღის შესახებ, რომლის გარეფასადზეც „ქართული ოცნების“კანდიდატების პლაკატებია გამოკრული. აჭარისწყლის საბავშვო ბაღის დირექტორის ტელეფონი გამორთულია, ჩვენს სატელეფონო ზარებს არ უპასუხეს ააიპ „ხელვაჩაურის საბავშვო ბაღების გაერთიანებაშიც“.„ამაზე რეაგირება უნდა ჰქონდეს საბავშვო ბაღების გაერთიანებას, ან თავად საბავშვო ბაღის მენეჯერს და დაიცვან კანონის მოთხოვნები,“ – დასძინა მალხაზ ჭკადუამ „საერთაშორისო გამჭვირვალობა საქართველოდან“.მთავარი ფოტო: ჯუმბერ ვარდმანიძე და ხელვაჩაურის მუნიციპალიტეტის სატრანსპორტო საშუალება, რითაც სოფელ ჩხუტუნეთში საარჩევნო კამპანიაში მონაწილეობისთვის იმყოფებოდნენhttps://batumelebi.netgazeti.ge/news/302390/

	ინფორმაცია გადაიგზავნა რეგიონული განვითარებისა და ინფრასტრუქტურის სამინისტროში და ცესკო-ში.

	№3
	რადიო ჰერეთი
	26.09.2020
	რას პირდება ქადაგიშვილი ლაგოდეხს, რომლის კამპანიაში საჯარო პირები მონაწილეობენ. 

თელავი-ყვარელი-ახმეტა-ლაგოდეხის მაჟორიტარულ ოლქში “ქართული ოცნების” კანდიდატის ირაკლი ქადაგიშვილის შეხვედრას ქ.ლაგოდეხში სსიპ და ააიპ-ების, საბავშვო ბაღების აღმზრდელები და თანამშრომლები დაესწრნენ.შეხვედრა ლაგოდეხში იმ დროს ჩატარდა, როცა მუნიციპალიტეტში სამუშაო საათები იყო.ქადაგიშვილმა და “ოცნების” შტაბის წარმომადგენლებმა ამომრჩეველს პარტიის ლოგოტიპიანი მაისურები დაურიგეს და სახელდახელოდ მიტანილი აუდიო გამაძლიერებლებით მიმართეს.საბიუჯეტო ორგანიზაციების თანამშრომლების გარდა, შეხვედრაზე რიგითი მოქალაქეებიც იმყოფებოდნენ.ლაგოდეხში ჭავჭავაძის ქუჩაზე შეხვედრას 30-მდე ადგილობრივი ესწრებოდა.რადიო ჰერეთთან ადგილობრივი საარჩევნო შტაბის ხელმძღვანელმა,ლაგოდეხის მოქმედმა მერმა ჯონდო მდივნიშვილმა განაცხადა, რომ სსიპ-ები მუნიციპალიტეტს არ ყავს, რაც შეეხება საბავშვო ბაღებს,ისინი არ მუშაობენ.

მოქმედ მერს დაავიწყდა, რომ საბავშვო ბაღების ადმინისტრაციებმა მუშაობა ოფიციალურად 15 სექტემბრიდან განაახლეს.კითხვაზე,თუ რატომ ესწრებოდა შეხვედრას ამომრჩეველთა მცირე რაოდენობა ქადაგიშვილთან შეხვედრას, მდივნიშვილი ჰერეთს უთხრა, რომ მისი შტაბი დაახლოებით 30-ე შეხვედრას ატარებს და შტაბის თანამშრომლები ლაგოდეხში ყველა ქუჩის მაცხოვრებლამდე მიიტანენ თავის სათქმელს.რადიო ჰერეთთან, ადგილობრივები პრობლემებზე საუბრობენ მათთვის განსაკუთრებით მტკივნეულია წყლის პრობლემაა. რაზეც ქადაგიშვილმა პასუხისმგებლობა მოიხსნა და ამომრჩეველი სემეკისკენ გადაამისამართა ირაკლი ქადაგიშვილმა განაცხადა, რომ წყლის ფასს არეგულირებს სემეკი და მის კომპეტენციაში ვერ ჩაერევა.მაჟორიტარი დეპუტატობის კანდიდატმა მოსახლეობას იმ პროგრესზე ესაუბრა, რაც მისი გუბერნატორობის პერიოდში განხორციელდა. მაგალითად მან მნიშვნელოვან დამსახურებად ის ინფრასტრუქტურული პროექტები მოიყვანა, რომელიც მისი სახელმწიფო რწუმუნებულის პოზიციაზე ყოფნის პერიოდში განახორციელა.დაპირებებიც გასცა, ისაუბრა პენსიების მომატებაზე, მასწავლებელთა დამსახურებულ ხელფასზე, ინფრასრტუქტურულ პროექტებზე. ქადაგიშვილმა აღნიშნა რომ სოფელ აფენში 9 მილიონიანი პროექტის განხორციელება დაიწყება.მან განაცხადა, რომ ტურისტული მიმართულება ლაგოდეხისთვის ძალიან მნიშვნელოვანია და ამ კუთხით მიდისაქტიური მუშაობა, ასევე სოფლის მეურნეობის მიმართულებითაც და მაგალითად მოიყვანა ფერმერთა დახმარების სახელმწიფო პროგრამა პანდებიის პირობებში.შეხვედრაზე, მიმართვის დღის წესრიგში მედიაკრიტიკითაც დაკავდა, ისაუბრა როგორი არ უნდა იყოს “ფეიკნიუსებით” მოსარგებლე მედიასაშუალებები.
	ინფორმაცია გადაიგზავნა რეგიონული განვითარებისა და ინფრასტრუქტურის სამინისტროში.

	№4
	ტვ. მთავარი
	28.09.2020
	“მიშა ჩჰამოდი” – ბოლნისში ენმ-ს ოფისს შეურაცხმყოფელი ნახატები დაახატეს. 


ბოლნისში ნაციონალური მოძრაობის საარჩევნო შტაბი დააზიანეს. მთავარი არხის გავრცელებულ კადრებში ჩანს, რომ ქართული ოცნების ყოფილი წევრის და ამჟამად ენმ-ს მაჟორიტარობის კანდიდატის, კახა ოქრიაშვილის საარჩევნო შტაბზე შეურაცხმყოფელი ნახატები დაახატეს და ცნობილი ფრაზის არასწორი ვარიაცია “მიჰა ჩჰამოდი” დააწერეს. ენმ-ს ბოლნისის შტაბის წევრები მომხდარში ქართული ოცნების მაჟორიტარობის კანდიდატს, გოგი მეშველიანს ადანაშაულებენ. “გუშინ ჩვენი შტაბის თანამშრომელმა, ღამის ორ საათზე დაინახა გოგი მეშველიანი, გუბა გობეჯიშვილი და ვიღაც პაპუნა, რომელიც გამგეობაში მუშაობს. იყვნენ გამგეობის წინ, მერე შევიდნენ მაღაზიაში, გამოიტანეს იქიდან საჭმელი-სასმელი, კარგად იქეიფეს, ჩაისვეს პატარა ბიჭები მანქანაში, დაჰყავდათ და ასე აღებინებდნენ და ახევინებდნენ ამ სურათებს”, — აცხადებს მთავართან ინტერვიუში შტაბის წევრი. ეს პირველი შემთხვევა არ არის, როდესაც ოპოზიციის საარჩევნო შტაბებს აზიანებენ. ოპოზიციაში ვანდალურ ფაქტებს მმართველ გუნდს უკავშირებენ.

	ინფორმაცია გადაიგზავნა პროკურატურაში, შსს-სა და რეგიონული განვითარებისა და ინფრასტრუქტურის სამინისტროში.

შსს: 
აღნიშნულ ფაქტთან დაკავშირებით, 2020 წლის 23 სექტემბერს ქვემო ქართლის პოლიციის დეპარტამენტის ბოლნისის რაიონულ სამმართველოში დაიწყო გამოძიება დავით უგრეხელიძის კუთვნილი ფართის დაზიანების ფაქტზე, დანაშაული გათვალისწინებული სსკ-ის 187 მუხლის პირველი ნაწილით.
გამოძიების დაწყებას საფუძვლად დაედო დავით უგრეხელიძის განცხადება.
ამ დრომდე ჩატარებული გამოძიებით დადგინდა, რომ 2020 წლის 23 სექტემბერს დავით უგრეხელიძეს, რომელიც არის ქ. ბოლნისში სულხან საბას ქუჩაზე მდებარე ფართის მეპატრონე დაუზიანეს აღნიშნული შენობის ფასადი. ფართის ერთ ნაწილში დავით უგრეხელიძეს გახსნილი აქვს კლინიკა „გლობალმედი„ ხოლო მეორე ნაწილი მიქირავებული აქვს პარტია „ერთიანი ნაციონალური მოძრაობისათვის„.  შენობის გარე ფასადთან ერთად დაზიანებული იყო ზემოთხსენებული პოლიტიკური გაერთიანების სარეკლამო ბანერი და დავით უგრეხელიძის კუთვნილი ფართის გარე პერიმეტრის სამეთვალყურეო კამერა. 
დაზიანება გამოიხატა წითელი ფერის საღებავის მისხმით, რომლის გამოყენებითაც ფასადზე გამოსახული იყო მამაკაცის სასქესო ორგანო, ასევე საღებავი მისხმულია სარეკლამო ბანერსა და სამეთვალყურეო კამერაზე.
გამოძიების ეტაპზე გამოკითხულია დავით უგრეხელიძე, რომელიც აღნიშნავს, რომ სამეთვალყურეო კამერების დათვალიერების შემდეგ გამოჩნდა, რომ ერთი პიროვნება რომელსაც უკეთია ნიღაბი აზიანებს შენობის ფასადს და შემდგომ პოლიტიკურ ბანერს, ხოლო მეორე პიროვნება კამერას ასხამს საღებავს, რომლის ვინაობაც ასევე გაურკვეველია. 
საქმეზე დათვალიერებულია შემთხვევის ადგილი, ფასადის, ბანერისა და ვიდეო კამერების დაზიანებით მიყენებული ზიანის ოდენობის განსაზღვრით მიზნით დანიშნულია საქონელმცოდნეობითი ექსპერტიზა.
საქმეზე  გრძელდება სათანადო საგამოძიებო/საპროცესო მოქმედებების ჩატარება.

	№5
	ტვ. ფორმულა
	30.09.2020
	ISFED: განსაკუთრებით შემაშფოთებელია ქალი პოლიტიკოსების შანტაჟი პირადი ცხოვრებით 

[bookmark: _GoBack]
სამართლიანი არჩევნებისა და დემოკრატიის საერთაშორისო საზოგადოება (ISFED)განსაკუთრებით შემაშფოთებლად მიიჩნევს პირადი ცხოვრებით შანტაჟის შემთხვევებს ქალი პოლიტიკოსების მიმართ. ISFED-ის  პარლამენტის 2020 წლის არჩევნების წინასაარჩევნო მონიტორინგის მეოთხე შუალედურ ანგარიშში ნათქვამია, რომ ქალი ოპოზიციონერების მიმართ ამგვარი შანტაჟის შემთხვევათა გამოძიება და დამნაშავეთა ადეკვატურად დასჯა საგამოძიებო ორგანოთა პრიორიტეტი უნდა იყოს, "წინააღმდეგ შემთხვევაში, ქალთა პოლიტიკაში მონაწილეობის მხარდაჭერის განცხადებები ფორმალურ, უშინაარსო ლოზუნგებად დარჩება".სამართლიან არჩევნები ანგარიშში ამ კონტექსტში სტრატეგია აღმაშენებლის და ლელოს ქალი წევრების მიმართ მუქარაზე ლაპარაკობს.
 
კერძოდ:
 
ზუგდიდში, ლელოს წევრ ქალს სამეგრელო-ზემო სვანეთის სახელმწიფო რწმუნებულის აპარატის უფროსი, ლაშა გვასალია Facebook-ზე საჯაროდ დაემუქრა პირადი ცხოვრების ამსახველი ფაქტების გამოქვეყნებით. პარტიის წარმომადგენლების თქმით, ლელოს წევრებზე ხელისუფლების მხრიდან ზეწოლა და შანტაჟი გრძელდება, რაც მანკიერ პრაქტიკად იქცა და, არასდროს ხდება სამართალდამცავი ორგანოების მიერ ადეკვატური რეაგირება.
 
ლელოს ქალთა საბჭოს ხელმძღვანელის, მედეა მეტრეველის განცხადებით, პარტია მოითხოვს ლაშა გვასალიას დაკავებული თანამდებობიდან გათავისუფლებას და სისხლის სამართლის კოდექსის 157-ე პრიმა მუხლით გათვალისწინებული ღონისძიებების გატარებას. სტრატეგია აღმაშენებელის ლიდერმა გიორგი ვაშაძემ კი გაავრცელა ინფორმაცია მისი გუნდის წევრი ქალის მიმართ განხორციელებული პირადი ცხოვრებით შანტაჟის შესახებ. იგი თანაგუნდელის ვინაობას მისი პერსონალური ინფორმაციის დაცვის გამო  ასახელებს. https://formulanews.ge/News/37378?fbclid=IwAR2O5_x_aTk2yU0Mxaqz6FBjCENHnK8iZXpw4qCwQOA6lVy0KTtNu10GlfQ
	ინფორმაცია გადაიგზავნა პროკურატურაში, შსს-სა და რეგიონული განვითარებისა და ინფრასტრუქტურის სამინისტროში.



რეგიონული განვითარებისა და ინფრასტრუქტურის სამინისტრო:

სამეგრელო - ზემო სვანეთის სახელმწიფო რწმუნებულის ადმინისტრაციის მიერ მოწოდებული განმარტების თანახმად, ამ თემასთან დაკავშირებით, სახელმწიფო რწმუნებულის აპარატის უფროსმა ლაშა გვასალიამ თავად მიმართა სამართალდამცავ ორგანოებს მოთხოვნით: გამოძიებულ იქნას ყოველივე და შესაბამისად დამნაშავე დაისაჯოს კანონის სრული სიმკაცრით, მას მიაჩნია, რომ მის წინააღმდეგ მოეწყო მიზანმიმართული კამპანია, მისი დაშანტაჟებისა და დათრგუნვის მიზნით და ითხოვს ცილისწამებისა და ბულინგის საფუძვლით აღიძრას საქმე. 

ვითარება მდგომარეობს შემდეგში: ლაშა გვასალიამ დადო სახუმარო კალამბური საკუთარ გვერდზე პოლიტიკური პარტია „ლელო“ - ს მისამართით, კალამბური იყო აბსოლუტურად ღიმილის მომგვრელი ყოველგვარი ლანძღვისა და შეურაცხყოფის ნიშნების გარეშე, რასაც მოჰყვა „ლელო“-ს მხარდამჭერების მხრიდან არაადეკვატური რეაქცია. ისინი უშვერი სიტყვებით, ლანძღვით, გინებით იხსენიებენ ლაშა გვასალიას, რომელიც პასუხობს მათ ისევ ხუმრობით, მაგრამ შესაბამისი ტონალობით. 

მაგალითად: ლაშა გვასალიას ერთერთმა მათგანმა უწოდა უნიჭო, გაუნათლებელი, ბრიყვი და ერთლარიანი პოეტი, რასაც მოყვა გვასალიას მხრიდან შემდეგი პასუხი, ღიმილის „სმაილიკით“: „იქნებ თქვენი ფასი მითხრათ, დამჭირდეთ რამეში“ აქ საუბარი იყო, რომ განათლებული ადამიანი რაღაცაში დაეხმარებოდა, რა თქმა უნდა ესეც ხუმრობით. ეს მათ ჩათვალეს სექსისტურ განცხადებად, რაც წმინდა წყლის აბსურდია. არც მიმართებითი, არც სამართლებრივი და არც განსაზღვრულებითი მნიშვნელობით მოცემულ სინტაქსში „სექსიზმი“ არ იკვეთება.
რაც შეეხება მეორე ბრალდებას, არანაირი მსგავსი, თუნდაც მიმანიშნებელი ხასიათის განცხადება პირადი ცხოვრების ფაქტების გასაჯაროებაზე არ გაუკეთებია, იყო ერთი ასეთი მესიჯი: „გაჩერდით თორემ ყველაფერს ვიტყვი რასაც მანამდე ამბობდით“ ეს კი მდგომარეობს იმაში, რომ მონიკა ბულია მანამ სანამ გახდებოდა „ლელო“ - ს წევრი მოსული იყო ბატონ ლაშა გვასალიასთან და მოსთხოვა თანამდებობა „სადმე 600 ლარიან სამსახურზე დამნიშნეთ თუ არა ლელოში მთავაზობენ 600 ლარს და იქ წავალ, ჩემთვის მთავარია ფული თორემ ფეხებზე მკიდია ლელო, მელოო“. ლაშა გვასალიას უთქვამს თუ ასეა, შენი საქმისა  შენ იციო, სწორედ ამ განცხადების გაცხადებაზე იყო საუბარი. 

ლაშა გვასალიას არცერთი მისი პოსტი არ წაუშლია და შეგიძლიათ იხილოთ მის პირად ფეისბუქ გვერდზე, რაც შეეხება მის ოპონენტებს ძალიან ბევრი წაშალეს, მაგრამ  მთავარი პოსტები დარჩენილია. ლანძღვის დროს ისინი შეეხნენ  მის ოჯახს, გარდაცვლილ მამას და დებს. 


	№7
	ტვ. მთავარი
	01.10.2020
	მთავარი არხი; მთავარი 9 სთ. -  იარაღით მუქარა ოჯახის წევრის პოლიტიკური აქტიურობის გამო

 - ოჯახის წევრების პოლიტიკური აქტიურობის გამო, სენაკის საკრებულოს "ნაციონალური მოძრაობის" მოქმედი წევრის შვილს, გიორგი გოგავას სამხედრო პოლიციის მაღალჩინოსანი იარაღის გამოყენებით დაემუქრა. შემთხვევა სენაკის ცენტრში წუხელ, მაშინ მოხდა, როცა გიორგი გოგავა მაღაზიიდან სახლში ბრუნდებოდა. გოგავას უცნობმა პირმა ჯერ სიტყვიერი შეურაცხყოფა მიაყენა შემდეგ კი იარაღით დაემუქრა და დედის, მირანდა მირცხულავას პოლიტიკური აქტიურობის შეწყვეტა მოსთხოვა.
გიორგი გოგავა: ჩავუარე ვერცხლისფერ ავტომობილს. სამხედრო პოლიციის ნომრებია, როგორც მითხრეს. მიმიმწყვდია შემდეგ, სადგურის მიმდებარე ტერიტორიაზე, ჩამოვედი საკუთარი ავტომობილიდან. იქაც მომაყენა სიტყვიერი შეურაცხყოფა. მომაყენა სიტყვიერი შეურაცხყოფა, აიღო იარაღი,გადატენა, მომართა, დამიმიზნა და მითხრა, რომ გაგიხვრიტავ შუბლსო.
მირანდა მირცხულავა საკრებულოს წევრის გარდა, სენაკში "ნაციონალური მოძრაობის" საარჩევნო შტაბის ხელმძღვანელია, სწორედ, წინასაარჩევნო კამპანია გახდა, სამხედრო პოლიციის მაღალჩინოსნის მუქარის მიზეზიც. მირცხულავა ამბობს, რომ შეწყდეს მის ოჯახზე თვალთვალი და ზეწოლა. მისივე თქმით, არ შეშინდება და "ამ სიგნალით" უკან დახევას არ აპირებს. "ერთიანი ნაციონალური მოძრაობის" ფოთი-ხობი-სენაკის მაჟორიტარი დეპუტატობის კანდიდატი მურთაზ ზოდელავა მირანდა მირცხულავას ოჯახს წუხელვე შეხვდა. ზოდელავამ მომხდარი პოლიტიკურ ზეწოლად შეაფასა. მისი თქმით, ლევან სალაყაიას 1 ნოემბერს მოუწევს თანამდებობის დატოვება და გამოძიების ქვეშ ყოფნა. ეს არ არის ჩვეულებრივი ინციდენტი და უკავშირდება საარჩევნო პროცესს, - აცხადებს მურთაზ ზოდელავა. სენაკის პოლიცია ადგილზე იყო, თუმცა სამართალდამცველებს ინციდენტზე რეაგირება არ მოუხდენიათ. სამხედრო პოლიციის მაღალჩინოსანმა ტერიტორია მალევე დატოვა. გამოძიება მუქარის ფაქტზე მას შემდეგ დაიწყო, რაც საკრებულოს წევრის შვილმა საგამოძიებო უწყებას თავად მიმართა. გიორგი გოგავამ სამხედრო პოლიციის მაღალჩინოსნისა და მისი ავტომობილისთვის ფოტოს გადაღება მაინც მოახერხა, რასაც საგამოძიებო უწყებას მტკიცებულების სახით დღეს წარუდგენს.


მუქარა "ენმ"-ს წევრის შვილზე - ოჯახი ლევან სალაყაიას დაკავებას ითხოვს "ნაციონალური მოძრაობის" საარჩევნო შტაბის ხელმძღვანელის, მირანდა მირცხულავას შვილს, იარაღის მუქარით  სენაკის სამხედრო ბაზის, საგამოძებო დეპრტამენტის ხელმძღვანელი ლევან სალაყაია აშანატაჟებდა. სალაყაია  სამართალდამცავებს ამ დროდმე არ დაუკავებიათ. მირანდა მირცხულავას შვილმა, გიორგი გოგავამ სამართალდამცველებს დეტალურად უამბო მუქარის შესახებ, როდესაც სალაყაიამ მას დედის პოლიტიკური აქტივობის შეწყვეტა მოსთხოვა. სენაკის საკრებულოს წევრი და "ნაციონალური მოძრაობის", საარჩევნო შტაბის ხელმძღვანელი გამოკითხავზე დღეს საკუთარი ნებით მივიდა. თუმცა, მირანდა მირცხულავა ამ დრომდე არ გამოუკითხავთ. მირცხულავა ამბობს, რომ გუშინ საოლქო საარჩევნო კომისიასთან აქციის გამართვისას ლევან სალაყაია უთვალთვალებდა კიდეც.
 
"მე თვითონ მოვედი პოლიციაში და ველოდები დაკითხვას, არავის არ დავუკითხივარ, არც დაურეკიათ ჩემთვის... უთვალთვალებდნენ ჩემს შვილს, აქციაზე მე თვითონაც მითვალთვალებდა ეს პიროვნება, დამყვებოდა და როგორც კი დავასრულე საოლქო საარჩევნო კომისიასთან აქცია, რამოდენიმე წუთში თავს დაესხა ჩემს შვილს, მიაყენა ფიზიკური შეურაცხყოფა, დაემუქრა მოკვლით", - თქვა მირანდა მირცხულავამ. 
 
"ერთიანი ნაციონალური მოძრაობის" ფოთი-ხობი-სენაკის მაჟორიტარი დეპუტატობის კანდიდატი მურთაზ ზოდელავა ამბობს, რომ საჯარო მოხელეები არ შეიძლება ჩართული იყვნენ ზონდერულ საქმიანობაში. ზოდელავას თქმით, ლევან სალაყაია ამ საქციელისთვის უნდა დაისაჯოს. მომხდარზე შინაგან საქმეთა სამინისტორომ გამოძიება 151-ე და 236-ე მუხლით დაიწყო, რაც მუქარას და და ცეცხლსასროლი იარაღის მართლსაწინააღმდეგო შეძენა-შენახვა-ტარებას გულისხმობს. https://mtavari.tv/news/17578-mukara-enm-s-cevris-shvilze-ojakhi-levan?fbclid=IwAR0bbSluD7AXl_eUMKj-NxOYNCtRh6xMibalK56a7CsmaGVm-3KbHVuz3Ag

	ინფორმაცია გადაიგზავნა პროკურატურაში, შსს-სა და თავდაცვის სამინისტროში.

შსს:
აღნიშნულ ფაქტთან დაკავშირებით, 2020 წლის 30 სექტემბერს შსს სენაკის რაიონულ სამმართველოში დაიწყო გამოძიება სისხლის სამართლის საქმეზე, ლევან სალაყაის მიერ გიორგი გოგავას მისამართით განხორციელებული მუქარისა და ცეცხლსასროლი იარაღის უკანონო შეძენა, შენახვა, ტარების ფაქტზე, დანაშაული გათვალისწინებული საქართველოს სსკ-ის 151-ე მუხლის პირველი ნაწილით და სსკ-ის 236-ე მუხლის მე-3 და მე-4 ნაწილებით.
გიორგი გოგავას განმარტებით, 2020 წლის 30 სექტემბერს, საღამოს საათებში იგი საკუთარი ავტომანქანით მოძრაობდა ქ. სენაკის ქუჩებში, რა დროსაც მას სამხედრო პოლიციის ავტომანქანით გზა ჩაუჭრა სამხედრო პოლიციის თანამშრომელმა - ლევან სალაყაიამ, რომელმაც პისტოლეტის მსგავსი საგანი მიმართა გიორგი გოგავას მისამართით და დაემუქრა, რომ შუბლს გაუხვრეტდა, რასაც გიორგი გოგავა უკავშირებს დედის - მირანდა მირცხულავას პოლიტიკურ საქმიანობას. 
ლევან სალაყაია მოწმის სახით გამოკითხვისას უარყოფს მუქარის განხორციელების ფაქტს და განმარტავს, რომ ქუჩაში სამსახურებრივი ავტომანქანით მოძრაობისას რამდენიმეჯერ საავარიო სიტუაცია შეუქმნა მის სიახლოვეს მოძრავმა მერსედესის მარკის ავტომანქანამ, რომელსაც ავტომანქანიდან გადმოუსვლელად მისცა სიტყვიერი შენიშვნა, რათა ყურადღებით ემოძრავა. შენიშვნის მიცემის შემდეგ, ლევან სალაყაიას განმარტებით, მან განაგრძო მოძრაობა, ხოლო მერსედესის მძღოლი, რომელიც შემდგომში აღმოჩნდა გიორგი გოგავა, უკან დაედევნა სიგნალით, უნთებდა ფარებს და სთხოვდა გაჩერებას, რის შემდეგაც თავად გიორგი გოგავამ მიაყენა მას სიტყვიერი შეურაცხყოფა. 
ამ ეტაპისათვის მოცემულ საქმეზე იკითხებიან მოწმეები, ჩატარდა ლევან სალაყაიას საცხოვრებელი ბინის ჩხრეკა, ამოღებული იქნა მის სახელზე რეგისტრირებული ცეცხლსასროლი იარაღი და ტარდება ყველა სათანადო საგამოძიებო/საპროცესო მოქმედება. 

	რუსთავი 2

	ევროპული საქართველო" ზუგდიდის საოლქო კომისიას "ოცნების" მხრიდან ადმინისტრაციული რესურსის გამოყენებაზე რეაგირებას სთხოვს
"ევროპული საქართველოს" წევრმა ბესო დონაძემ ზუგდიდის N67 საოლქო საარჩევნო კომისიაში საჩივარი შეიტანა. მისი თქმით, მმართველი გუნდის კანდიდატი წინასაარჩევნო აგიტაციაში ადმინისტრაციულ რესურსს იყენებს.
დონაძის მტკიცებით, ირაკლი ჩიქოვანის ოფიციალურ ფეისბუქ გვერდზე ატვირთულია ვიდეო რგოლები, სადაც ზუგდიდის საარჩევნო ოლქის საზღვრებში არსებული სკოლების პედაგოგები და საბავშო ბაღის თანამშრომლები მონაწილეობენ და მოუწოდებენ ამომრჩევლებს, ხმა მისცენ "ქართული ოცნება-დემოკრატიული საქართველოს" მაჟორიტარობის კანდიდატს. დონაძე საოლქოსგან საკითხზე რეაგირებასა და ყველა კანონდამრღვევი პირის დაჯარიმებას მოითხოვს.
თავის მხრივ, 67-ე საოლქო საარჩევნო კომისიის თავმჯდომარის მირანდა მესხის განმარტებით, საკითხს შეისწავლიან, გამოიკვლევენ და შემდეგ შესაბამის რეაგირებას მოახდენენ. https://rustavi2.ge/ka/news/177543?fbclid=IwAR21oDwjOSMUX2TJUKRT61_7HIKUVEY1MyilH4q6V1lmGEDFotVQ8XPGWrY
	ინფორმაცია გადაიგზავნა განათლების სამინისტროში, რეგიონული განვითარებისა და ინფრასტრუქტურის სამინისტროში და ცესკო-ში.

	№9
	ტვ. მთავარი
	05.10.2020
	მთავარი 12 სთ, ხელისუფლებამ ოპოზიციისაქტივისტებზე ნადირობა გახსნილად გამოაცხადა
ხელისუფლებამ ოპოზიციის აქტივისტებზე ნადირობაგახსნილად გამოაცხადა და ახლა მათ გამოგონილიბრალდებებით განსასჯელის სკამზე სვამს. მარნეულისსაკრებულოს თავმჯდომარეს, რომელიც მთავარი არხისჟურნალისტსა და ოპოზიციის წარმომადგენლებს თავსდაესხა და სცემა, ამ დრომდე არავის დაუკითხავს. ამისმიზეზი სავარაუდოდ მისი მფარველი - შსს-სმაღალჩინოსანი იოსებ სიგუაა, რომელიც ქვემო ქართლისპოლიციის დეპარტამენტის მარნეულის სამმართველოსუფროსის მოადგილეა.
 
არსებული ინფორმაციით, ამირან გიორგაძის გარდა, სიგუა"ქართული ოცნების" იმ წარმომადგენლებსაც მფარველობს, რომლებიც დაპირისპირებაში მონაწილეობდნენ.
2020-ის წარმომადგენლებმა 29 სექტემბრის ძალადობრივიდაპირისპირების კადრები გაასაჯაროეს, სადაც ჩანს, რომადგილზე მარნეულის საკრებულოს თავმჯდომარე ამირანგიორგაძეც არის.
 
"მე პირადად რაც მესმოდა, - მოკალი ეგ ძაღლიშვილები, რითი არ ისვენებენო, ამას ამბობდა ამირან გიორგაძე დაიმავეს იმეორებდა გაწვევის კომისიის თავმჯდომარე ვაჟა შუბითიძე - ამბობს დაპირისპირებაში მონაწილე, ნაცემი დაშემდეგ უკვე ბრალდებულის, ლაშა ქველაძის ნათესავი.
 
სამოქალაქო პლატფორმა 2020-ის წევრი, გიორგი მუმლაძეკი ამბობს, რომ ამირან გიორგაძე ფარულად გამოჰკითხეს:
 
"როგორც ჩანს, გუშინ ჟურნალისტებისგან ფარულადგამოუკითხავთ ამირან გიორგაძე. მან მისცა ჩვენება დათქვა, რომ არაფერი არ იცის და აშველებდა", - ამბობსმუმლაძე, რომელიც გამოკითხვაზე მარნეულის პოლიციაშიგუშინ, 4 ოქტომბერს იყო და დაზარალებულად ცნეს.
ამირან გიორგაძე კი კამერებს დღესაც ემალება დაბრალდებებს არ პასუხობს.

	ინფორმაცია გადაიგზავნა პროკურატურაში, შსს-სა და რეგიონული განვითარებისა და ინფრასტრუქტურის სამინისტროში.

	ბოლნისში მასწავლებლები "ოცნების“ პარტიულ შეხვედრაზე მიიყვანეს - რას გეგმავს ხელისუფლება? 

ბოლნისის კულტურის ცენტრში „ქართული ოცნების“ მაჟორიტარი დეპუტატის გოგი მეშველიანის და სკოლის მასწავლებლების შეხვედრა გაიმართა. მიუხედავად იმისა, რომ სამუშაო საათები იყო, პედაგოგები ბოლნისის ყველა სოფლიდან სასწავლო პროცესს მოწყვიტეს და კანდიდატთან წინასაარჩევნო შეხვედრაზე ჩაიყვანეს.გოგი მეშველიანი სახელისუფლებო გუნდის ის კანდიდატია, რომლის მომხრეებიც და ოჯახის წევრებიც ბოლნისის დაპირისპირებაში მნიშვნელოვან როლს თამაშობდნენ - ისინი ფიზიკურად გაუსწორდნენ პოლიტიკურ ოპონენტებს, თუმცა ფაქტზე არც ისინი დასჯილან და არც პირადად გოგი მეშველიანის ძმა, რომელსაც თვითმხილველები ფიზიკურ ძალადობაში ამხელენ.კითხვაზე, თუ რატომ არ დაისაჯნენ ბოლნისის დაპირისპირებაში მონაწილე პირები, მეშველიანმა მოკლე კომენტარი გააკეთა და მათი ინციდენტთან კავშირი კატეგორიულად უარყო.ხელისუფლების მხრიდან პედაგოგების წინასაარჩევნო გამოყენებაზე საუბრობს ოპოზიცია. ზალიკო უდუმაშვილი აცხადებს, რომ სკოლებს სპეცსამსახურები აკონტროლებენ.„ხელისუფლება დღემდე ცდილობს პედაგოგები საკუთარი პოლიტიკური მიზნებისთვის გამოიყენოს. სამსახურიდან დათხოვნის მუქარა, შანტაჟი, ზეწოლა - ეს უკვე ყოველდღიურ კოვლენად იქცა. დღეს სკოლებს მმართველი პარტია და სპეცსამსახურები მართავენ და ჩვენ ყველანი გავხდით იმ შემზარავი ტრაგედიის მომსწრე, რომელიც ზუგდიდში დატრიალდა. ია კერძაიას ტრაგედიას ვგულისხმობ. ჩვენ ერთად უნდა შევცვალოთ ეს მძიმე ვითარება“ - განაცხადა ზაალ უდუმაშვილმა.https://www.newposts.ge/?newsid=241957

	ინფორმაცია გადაიგზავნა პროკურატურაში, შსს-სა და განათლების სამინისტროში.

